
 
 
 

Pressiteedüs 6. novvembri 2026 

 

Rõugõn valiti vällä kõgõ parõmba’ vahtsõ’ võrokeelitse’ laulu’ 

 

Võro keele nädäli seen 5. novvembril oll Rõugõ rahvamajan vahtsidõ võrokeelitside laulõ 

võistluskontsõrt Uma Laul, kon pääpreemiä väärülidses valiti kats luku: Mari Kalkuni ja Triinu 

Laanõ laul „Kalmuaiapühä“ ja Kaupo Eliste luudu laul „Oh kandlõkõnõ“ (Rihhard Iheri sõnnu 

perrä). Ka rahva süäme võitsõ „Kalmuaiapühä“. Konkurss tekk võrokeelist muusigailma jäl 

kirivämbäs ja arvada löütäs siist vahtsõt lauluvarra ka võrokõisi laulupidolõ Uma Pido.  

 

Uma Laulu võistlust peeti joba viiendät kõrda. Seokõrd oll võistlustulõn 26 vahtsõt võrokeelist laulu 

21 autorilt, neide siän tunnõdu ja vähämb tunnõdu laululuuja’ nigu Aapo Ilves, Anu Taul, Erkki 

Peetsalu, Evar Saar, Hanna-Reet Ruul, Helve Ruul, Jan Rahman, Kaupo Eliste, Kerli Hellamaa, Kersti 

Kamberg, Margit Õkva, Mari Kalkun, Meel Valk, Sirli Hirv, Toomas Valk, Triinu Laan, Urmas Kalla, 

Vaike Kasekamp jt. 

 

Hindamiskogon olli võro keele ja muusiga sõbõr Rainer Kuuba, koorijuht Silja Otsar, muusigatiidläne 

ja kultuuriaokiränik Aurora Ruus, Vikerraadio muusigajuht Sten Teppan ja muusigamiis Peeter 

Änilane. „Või peris kimmäle üteldä’, et võrokõisi kirivän lauluilman jakkus sugupõlvivaihõlinõ 

köüdüs. Mitmõst laulust tull vällä elotsõõri tähtsüs ja sugupõlvi läbikäümine. Võistlus paksõ ummi 

esisugumaidsi laulõga kõrralikku pingõt ja nii mõnigi neist laulõst jäi ku kõrvahuss edesi kõlama. Ja 

muidoki sai konkursil kuulda’ võrokõisi vigurilist nalla,“ ütel hindamiskogo liige Silja Otsar. 

 

„Lõõdsamiis Toomas Ojasaar pand vaihõaol helisemä kõik maja. Kuuntüün Rõugõ rahvamaja lahkõ 

perrerahvaga sündü kinä õdak nii ülesastjidõ ku ka rahva jaos,“ kitse Uma Laulu projektijuht Merike 

Tigas. „Olõmi tenoligu kõigilõ laululuujilõ, kelle lugu lõppkontsõrdilõ jõudsõ. Ku Uma Pido 

muusigatoimkund 2029. aastaga pido laulukava kokko nakas pandma, kaes tä läbi kõik võrokeelidse 

lauluvara. Ka varatsõmbilt võistluisilt om pidolõ iks laulõ jõudnu ja arvada lätt nii ka seokõrd.“ 

 

Võistlõjilõ katsõva’ avvohinnalavva paigapäälidse’ ettevõtja’; võistlust tugõsi’ ka Eesti Kultuurkapital 

ja Rõugõ vald.  

 

Preemiä: 

Pääpreemiä (Eesti Kultuurkapital): „Kalmuaiapühä“. Viis: Mari Kalkun, sõna: Triinu Laan. 

Pääpreemiä (Eesti Kultuurkapital): „Oh kandlõkõnõ“. Viis: Kaupo Eliste, sõna: Rihhard Iher. 

Preemiä (Eesti Kultuurkapital): „Talv“. Viis ja sõna: Jan Rahman. 

Preemiä (Eesti Kultuurkapital): „Esätalo“. Viis: Hanna-Reet Ruul, sõna: Helve Ruul. 

Preemiä (Eesti Kultuurkapital): „Sündümine“. Viis: Margit Õkva, sõna: Margit Õkva, Jan Rahman; 

laulun om pruugitu värsse George Byroni luulõtusõst „Muusikale“ (eestikeeline tõlgõ: Minni Nurme, 

võrokeeline tõlgõ: Margit Õkva). 

Preemiä (Eesti Kultuurkapital): „Küte“. Viis: Toomas Valk, sõna: Meel Valk, Toomas Valk. 

Preemiä (Eesti Kultuurkapital): „Viil om aigu“. Viis ja sõna: Kerli Hellamaa, Sirli Hirv. 

 

Rahva lemmigu preemiä (Rõuge vald): „Kalmuaiapühä“. Viis: Mari Kalkun, sõna: Triinu Laan. 

 

Uma Laulu konkursi kõrraldaja’ olli’ Võro Selts VKKF ja Võro Instituut. 

 

Tugõja’: Arke Lihatööstus, Lõuna Pagarid, Coop Võru, Eesti Kultuurkapital (rahvakultuuri 

tsihtkapital, Põlvamaa ja Võromaa ekspertgrupp), Eesti Muna, Ilumäe talo, Nopri Talumeierei, OÜ 

Roosiku, Rõuge vald, Uma Mekk. 

 

Teedüst saa mano: Merike Tigas  

tel 5691 6280  

merike.tigas@wi.ee 

www.umapido.ee 

